
Nd. 190. Frumvarp til laga
um dýrtíðarráðstafanir .

(Lagt fyrir Alþingi á G7. löggjafarþingi, 1947.)

I. KAFLI
Markmið laga þessara.

1. gr.
Til þess að vinna gegn verðbólgu og dýrtíð, tryggja áframhaldandi rekstur

sjávarútvegsins, stemma stigu fyrir atvinnuleysi og auka framleiðslu til gjaldeyris-
öflunar er sett löggjöf sú, sem hér fer it eftir.

II. KAFLI
Um eígnaraukaskatt,

2. gr.
A árinu 1948 skal leggja sérstakan skatt á eignarauka. sem orðið hefur á tíma-

bilinu frá 1. janúar 1940til 31. desember 1947. Skal sá skattur renna i framkvæmda-
sjóð ríkisins, sbr. lög nr. 55/1942. Skatturinn skal lagður á þá skattþegna. sem 1.
janúar 1948 eiga skuldlausa eign, er nemur yfir 100 þúsund. krónum um fram skuld-
lausa eign þeirra 1. jan. 1940.

Undanþegin eignaraukaskatti eru:
a. Eimskipafélag íslands h/f.
b. Fé það, sem félög og einstaklingar, sem hafa sjávarútveg að aðalatvinnurekstri,
hafa lagt í vara- og nýhyggingarsjóði og ekki hefur verið greiddur tekjnskntlur af.

c. Fé það, sem samvinnufélög hafa lagt í varasjóði samkvæmt ákvæðum laga Ulll

samvinnufélög eða tekjuskattur hefur ekki verið greiddur af.
Skatturinn ákveðst þannig:

Af 100-200 þús. kr. eignaraukningu greiðist 5% af því, sem er umfram 100
þús. kr.

Af 200-400 þús. kr. eignaraukningu greiðist 5 þúsund kr. af 200 þús. kr. og
10% af afgangi.

Af 400-600 þús. kr. eignaraukningu greiðist 25 þúsund kr. af 400 þús. kr. og
15% af afgangi.

Af 600-800 þús. Iu. eignaraukningu greiðist 55 þúsund kr. af 600 þús. kr. og
20% af afgangi.

Af 800 þús. kr. til 1 millj. kr. eignaraukningu greiðist 95 þúsund kr. af 800 þús.
kr. og 25% af afgangi.

Af 1 millj. kr. eignaraukningu greiðist 145 þúsund In. og 30% af því, sem er
þar fram yfir.

Eignaraukaskattur allra samvinnufélaga svo og félaga og einstaklinga, sem hafa
sjávarútveg að aðalatvinnurekstri, reiknast þannig:

Eignaraukning allt að 100 þús. kr. er skattfrjáls. Af eignaraukningu frá 100 þús.
kr. til 200 þús, kr. greiðist 5% at' því, sem er umfram 100 þús. kr. Ef eignaraukning
nemur yfir 200 þús. kr., greiðist 5000 kr. af 200 þús. kr. og 10% af þeirri eignar-
aukningu, sem þar er fram yfir.

3. gr.
Eignarauka skal finna með því að bera saman skuldlausa eign gjaldþegns 1.

janúar 1940, sem nefnist byrjunareign, og skuldlausa eign hans 31. desember 1947,
sem nefnist lokaeign. Byrjunareign og lokaeign skal meta eftir skattaframtölum
með leiðréttingum skattanefnda og þeim breytingum, sem þessi lög gera ráð fyrir.
Ef skattaframtal 1940 er ek ki til, skal miða við áætlun skattanefnda það ár, nema
sannað sé, að eignir hafi verið aðrar. Ef gjaldþegn átti ekki fyrir skuldum 1. janúar
1940 eftir skattaframtall. skal taka tillit til þess, hvort eignir eru þar taldar með
sannvirði. Ef skattanefndir telja vafa á því, skulu þær leiðrétta framtölin og hafa
hliðsjón af vátryggingarverði eigna og serinilegu söluverði. Ef skuldir verða þrátt
fyrir þær leiðréttingar meiri en eignir, skal enga byrjunareign telja (byrjunar-
eign = 0). Ef ekki er til skattaframtal 1948, skal miða við áætlun skattanefnda.
Með eignum einstaklinga skal telja eign þeirra í sameignar- og samlagsfélögum.
og teljast slík félög ekki sjálfstæðir skattgreiðendur. Hlutabréf skulu bæði í byrj-
unareign og lokaeign metin með nafnverði.

Nú hefur maður flutzt til íslands á tímabilinu 1. janúar 1940 til 31. desember
1947, og skal þá eign hans, er hann fluttist til landsins, talin byrjunareign.

4. gr.
Við ákvörðun eignarauka skal um einslakar eignir, sem skattþegn hefur átt

óslitið frú 1. janúar 1940 til 31. desember 1947, miða við sama verð á byrjunareign
og lokaeign, nema eignin hafi hækkað í verði vegna þess, að notagildi hennar hafi
verið aukið verulega með endurbótum ú eigninni eða viðaukum við hana. Skal eignin
þá í lokaeign hækkuð í verði um það, sem skaUanefndir telja verðgildi hennar hafa
aukizt vegna breytinganna að frádreginni hæfilegri fyrningu endurbótanna.

Þegar búfé er metið til eignar, skal í byrjunareign og lokaeign leggja sama bú-
fjármat til grundvallar, nema búfjármagn hafi aukizt, þú skal aukningin ákveðin
eftir reglum, sem gilda um búfjármat við framtal á árinu 1948.

5. gr.
Ef skattþegn hefur selt Iasteign eða skip, sem haun átti 1. janúar 1940, á tíma-

bili því, sem getur í næstu grein hér eá undan, án þess að kaupa aðra fasteign eða

annað skip i staðinn, skal leggja söluverð þessara eigna til grundvallar við ákvörðun
byrjunareígnar, enda sé ótvírætt sannað, hvert söluverðið hefur verið. og það i sam-
ræmi við gangverð á þeim tíma og stað, þegar salan fór fram. Liggi söluverð ekki
fyrir, skal miða við fasteignamat að viðbættu sama álagi og segir í 6. gr., þegar um
kaup er að ræða. Skip skulu þó talin með vátryggingarverði, þegar sala fór fram, nema
sannað sé með mati dómkvaddra manna, að það hafi þá verið óeðlilega vátryggt. Ef
skattþegn hefur keypt aðra fasteign eða skip i staðinn á timabilinu eða samið um smiði
skips, sem eigi er fullgert 1. janúar 1948, skal telja söluverð hinna seldu eigna i
byrjunareign að svo miklu leyti, sem það gengur upp i kaupverð hinna nýju eigna.

Ákvæði þessi um hámarksverð eiga ekki við, þegar opinber aðili hefur verið kaup-
andi, og skal þá fara eftir samningsverði.

6. gr.
Ef um er að tefla eignir, -sem skattþegn hefur eignazt á tímabilinu frá 1. jan.

1940 til 31. des. 1947, skal i lokaeign miða við það verð, sem hann hefur greitt fyrir
þær að frádreginni fyrningu í skattaframtali samkvæmt ákvæðum laga. Fasteignir
og skip, sem skattþegn hefur eignazt á thnabiIinu, skulu ekki reiknuð með lægra
verði en hér segir, sbr. þó 2. og 3. mgr.:
1. Jarðeignir með tilheyrandi húsum. Ef skattþegn hefur eignazt jörðina árið
1940 eða 1941, skal telja fasteignamatsverð með 25% álagi lágmarksverð, hafi
hann eignazt jörðina árið 1942, telst fasteignamatsverð með 50% álagi lágmarks-
verð, árið 1943 með 100% álagi, árið 1944 með 150% álagi og árin 1945-47 með
200% álagi.

2. Fasteignir, aðrar en jarðir, i sveitarfélögum með yfir 1000 íbúa. Ef skattþegn
hefur eignazt fasteignina árið 1940, telst fasteignamatsverð með 25% álagi lág-
marksverð. árið 1941 með 50% álagi, árið 1942 með 100% álagi, árið 1943 með
200% álagi, árið 1944 með 300% álagi, árið 19J5 með 400% álagi og árin 1946-
47 með 500% álagi.

3. Fasteignir, aðrar en jarðir, í sveitarfélögum með 1000 íbúum og þar undir:
Ef skattþegn hefur eignazt fasteignina árið 1940 eða 1941, telst fasteigna-

mat með 25% álagilágmarksverð, árið 1942 með 50% álagi, árið 1943 með 150%
álagi, árið 1944 með 200% álagi, árið 1945 með 250% álagi og árin 1946 og 1947
með 300% álagi.

4. Skip skal ekki reikna til eigna lægra verði en kaskovátrygging þess nemur á þeim
tíma, sem skattþegn eignaðist skipið. ÞÓ skal telja með þann hluta verðmætis
skips, sem samkvæmt virðingargerð vátryggingarfélags er í sjálfstryggingu eig-
anda. Heimilt er skattþegni þó að sanna með mati dómkvaddra manna, að skip
sé vá tryggt of háu verði. Skattanefndir og skattþegn geta látið fara fram yfir-
mat. Ef skip er óvátryggt, skulu skattanefndir meta, en bera má mat þeirra undir
mat dómkvaddra manna.
Ákvæði þessi um lágmarksverð eiga ekki við, þegar opinber aðili hefur verið

seljandi. Þá skal fara eftir samningsverði.
Nú þykir ótvirætt sannað, hvert verið hefur kaupverð fasteignar eða skips, sem

skattþegn hefur eignazt á nefndu tímabili, og skal þá leggja það til grundvallar í loka-
eign, ef það er í samræmi við gangverð eigna á þeim tíma og stað, þar sem kaupin
gerðust, að frádreginni lögleyfðri fyrningu.

7. gr.
Þegar miðað er við fasteignamat í lögum þessum, skal leggja fasteignamatið

frá 1942 til grundvallar. Ef fasteign eða skipi, sem skattþegn hefur eignazt á fyrrgreindu
tímabili, hefur verið breytt eða endurbætt þannig, að verðgildi þess hafi aukizt veru-
lega, eða eignin rýrnað verulega í verði, án þess að fasteignamati eða vátryggingar-
verði hafi verið breytt, skulu skattanefndir meta breytinguna til peningaverðs i loka-
eign. Sama gildir um eignir, sem skattþegn áta 1. janúar 1940. en seldi síðar.

3



8. gr.
Aður en byrjunareign er ákveðin, skal draga frá henni þá fjárhæð, sem skatt-

þegn hefur greitt í útsvar, tekjuskatt, samvinnuskatt, eignarskatt og úthlutað an tekju-
afgang i samvinnufélögum árið 1940. Á sama hátt skal draga frá lokaeign útsvar,
tekjuskatt, tekjuskattsviðauka, stríðsgróðaskatt, samvinnuskatt, úthlutað an tekju-
afgang í samvinnufélögum, greiddan á árinu 1948, auk tryggingariðgjalda samkvæmt
112. og 113. gr. laga um almannatryggingar.

9. gr.
Dánarbætur, útborgað lífsábyrgðarfé vegna látins framfæranda og slysabætur,

sem menn hafa fengið á árunum 1940-1947, dragast frá lokaeign. Lifsábyrgð, út-
borguð i lifanda lífi, fallinn útborgaður arfur og dánargjafir skulu dragast að hálfu
frá lokaeign. Fyrirframgreiðsla upp í arf á árunum 1946 og 1947 leggist við lokaeign
þess, sem greiðsluna innti af hendi, en dregst frá hjá viðtakanda, sem þó ber ábyrgð
á greiðslu skattsins. Sama er um gjafir til einstakra manna, ef munið hafa meiru en
1000 krónum til hvers.

10. gr.
Ef kona hefur gengið að eiga mann á tímabilinu 1. janúar 1940 til 31. desember

1947, skal leggja byrjunareign hennar við byrjunareign manns hennar og síðan fara
með eignirnar sem einn aðili væri. Ef hjón hafa skilið á tímabilinu eða fjárfélagi
þeirra verið slitið fyrir 1. nóvember 1947, skiptist byrjunareign þeirra til helminga,
nema að því leyti, sem um séreign hefur verið að ræða.

11. gr.
Framtalsnefnd samkvæmt lögum nr. 67/1947 annast álagningu eignaraukaskatts.

Háðherra setur með reglugerð, að fengnum tillögum nefndarinnar, ákvæði um álagn-
ingu skattsins, kærur út af honum, fresti, úrskurði, gjalddaga, innheimtu og fleira,
er að framkvæmd laganna lýtur. Um eignaraukaskattinn skal fara eftir því, sem við
ii, enda sé ekki it annan veg mælt í þessum lögum, eftir ákvæðum laga um tekjuskatt
og eignarskatt, þar it meðal um innheimtu, lögtaksrétt, vangoldinn skatt og viðurlög.

III. KAFLI
Um verðlagsuppbætur o. fl.

12. gr.
Hvarvetna þar, sem fjárhæð starfslauna eða annarra greiðslna er miðuð við verð-

lagsvísitölu samkvæmt lögum, samningum eða á annan hátt, má ekki miða verðlags-
uppbót við hærri vísitölu en 300, meðan lög þessi eru í gildi.

13. gr.
Nú fær fastlaunamaður heildarlaun, án þess að sérslök grunnlaun hafi verið

ákveðin, og lækka þau þá eftir gildistöku laga þessara hlutfallslega við þá lækkun
vísitölunnar, sem ákveðin er i 12. gr.

14. gr.
Undanþága sú frá greiðslu skatta og útsvara af áhættuþóknun. er getur í lögum

nr. (il/1939, er úr lögum numin.
Nú stundar forsjármaður heimilis atvinnu fjarri heimili sínu, og skal þá ekki

telja honum til skattskyldra tekna fæðishlunnindi, sem hann kann að hafa hjá at-
vinnurekanda. En verði hann hins vegar að sjá sér sjálfur fyrir fæði, skal hann eiga
rétt it því, að frá tekjum hans sé dreginn hæfilegur fæðiskostnaður, áður en skattur
er á þær lagður, og skulu um það sett ákvæði í reglugerð,

4



15. gr.
Verðlagsyfirvöld skulu þegar eftir gildistöku laganna gera ráðstafanir til þess

að færa niður verð á hvers konar vörum, verðmæti og þjónustu til samræmingar
við niðurfærslu vísitölunnar. Tekur þetta til alls þess, sem greinir í 15. gr. laga nr.
70/1947, þar á meðal til hvers konar verzlunarkostnaðar, dreifingarkostnaðar,
flutningsgjalda á sjó, landi og í lofti, greiðasölu. veitinga, skemmtana, umsjónar
með húsbyggingum o. s. frv. Þá tekur þetta og til hvers konar verðmæta og þjón-
ustu, sem bæjar- og sveitarfélög selja almenningi, svo sem verðs á rafmagni, gasi,
o, s. frv. Ber að gæta þess, að þeir kostnaðarliðir, sem stafa af vinnulaunum,
lækki a. m. k. í fullu hlutfalli við niðurfærslu vísitölunnar. Vald það, er vero-
lagsyfirvöld hafa til frekari verðlækkunar samkvæmt lögum, eru í engu skert. Brot
gegn fyrirmælum verðlagsyfirvalda samkvæmt þessari málsgrein varða viðurlögum
samkvæmt 22. gr. laga nr. 70/1947.

Ríkisstjórninni er heimilt að leggja fyrir húsaleigunefndir að færa niður um
allt að 10% húsaleigu í húsum, sem reist hafa verið eftir árslok 1941, svo og húsa-
leigu í eldri húsum, þar sem nýr leigusamningur hefur verið gerður eftir árslok 1941.
Ákvæði þetta skerðir í engu vald húsaleigunefnda samkvæmt gildandi lögum til nið-
urfærslu húsaleigu. Brot gegn ákvæðum þessarar málsgreinar varða viðurlögum
samkvæmt 17. gr. laga nr. 39/1943.

16. gr.
Framleiðsluráð landbúnaðarins skal, þegar er lög þessi hafa tekið gildi, verð-

skrá landbúnaðarvörur af nýju. Skal þá við það miða, að laun þeirra, er að framleiðsl-
unni vinna, bænda og annarra, haldist í sama hlutfalli við laun þeirra stétta, sem
við var miðað við verðákvörðun varanna sumarið 1947, þangað til ný landbúnaðar-
verðlagsvísitala hefur verið ákveðin samkvæmt lögum nr. 94/1947, um framleiðslu-
ráð landbúnaðarins o. fl.

IV. KAFLI
Um ríkisábyrgð vegna bátaútvegsins o. fl.

17. gr.
Ríkisstjórnin ábyrgist fyrir hönd ríkissjóðs þær ráðstafanir, sem taldar eru í

18.-20. gr., í þeim tilgangi að tryggja bátaútveginum á árinu 1948 65 aura verð fyrir'
hvert kg af nýjum fiski, miðað við þorsk og ýsu, slægð an með haus.

18. gr.
Ríkissjóður ábyrgist hraðfrystihúsum það, sem á kann að vanta, að söluverð it

þorsk- og ýsuflökum nái kr. 1.33 lbs. fob., þó þannig, að ábyrgðin fari ekki fram úr
35 aurum á lbs. Skal verð annarra fisktegunda vera samsvarandi.

19. gr.
Ríkissjóður ábyrgist saltfisksútflytjendum það, sem á kann að vanta, að sölu-

verð verði kr. 2.25 fyrir kg foh., miðað við fullsaltaðan stórfisk (þorsk) 1. flokks, og
skal verð annarra flokka og fisktegunda vera samsvarandi. Sambærilegt verð skal
ábyrgzt fyrir hertan fisk útfluttan.

20. gr.
Til þess að tryggja 65 aura verð á nýjum fiski og sölu aflans er ríkisstjórninni

heimilt að ábyrgjast útflutningsverð á fiski, sem verkaður er á annan hátt en talið
er í 18. og 19. gr.

Ríkisstjórninni er heimilt að skipa fyrir um verkun á fiski, eftir þVÍ sem mark-
aðshorfur segja til.

21. gr.
Ríkisstjórnin ábyrgist kjötframleiðendum verðlagsárið frá 31. ágúst 1947 til l.

sept. 1948 það, sem á kann að vanta, að þeir fái fyrir útflutt kjöt, sem til hefur fallið
á því tímabili, það verð, sem lagt er til grundvallar Í verðlagningu landbúnaðarvara
það verðlagsár. sbr. lög nr. 94/1947.

22. gr.
Við samninga um sölu islenzkra afurða erlendis skal þess gætt, að sem bezt

heildarverð fáist fyrir þær, og er ríkisstjórninni heimilt að binda sölu einstakra vöru-
tegunda nauðsynlegum skilyrðum, til þess að því verði náð.

Nú seljast afurðir, sem ábyrgð er tekin á, hærra verði en ábyrgðarverði, og
rennur þá sá hluti andvirðis, sem umfram er, í ríkissjóð, unz hann er skaðiaus orð-
inn af ábyrgð á fiskafurðum samkvæmt þessum lögum svo og lögum nr. 97/1946.

23. gr.
Auglýsa skal svo fljótt sem unnt er lágmarksverð á nýjum fiski, sem miðast við

65 aura verð, sbr. 17. gr., og skal verð annarra fisktegunda vera samsvarandi. Leita
skal tillagna Landssambands íslenzkra útvegsmanna um verðlagninguna.

24. gr.
Ríkisstjórnin getur með reglugerð sett nánari fyrirmæli um allt, er lýtur að fram-

kvæmd þessa kafla laganna, þar á meðal um sönnunargögn fyrir því, að hlutarsjó-
mönnum og útgerðarmönnum, er selja fisk sinn öðrum, hafi verið greitt það lág-
marksverð, sem ákveðið er samkvæmt 17. gr., enda er greiðsla þess fiskverðs skilyrði
fyrir öllum ráðstöfunum ríkisstjórnarinnar og ábyrgðum samkvæmt lögum þessum.

Ríkisstjórnin getur krafizl þess, að útvegsmenn, eigendur hraðfrystihúsa og þeir,
er saltfisk verka, láti henni í té rekstrarreikninga um starfsemi sína.

25. gr.
Ríkisstjórninni er heimilt að ákveða verð á beitu. Getur hún bundið niðurfærslu

á verði á beitu því skilyrði, að útvegsmenn geri þær ráðstafanir, er ríkisstjórnin telur
heppilegar til að spara útgjöld við heitu.

Nú gerir meiri hluti útvegsmanna í tiltekinni verstöð á fundi, er allir útvegs-
menn þar hafa verið boðaðir til, samþykkt um notkun beitu og sparnað á henni, og
bindur þá slík samþykkt alla útgerðarmenn í verstöðinni, er ráðherra hefur stað-
fest hana.

Ríkisstjórninni er heimilt að ákveða hámarksleigu fyrir verbúðir.
Brot gegn ákvæðum þessarar greinar og samþykktum, settum samkvæmt henni,

varða allt að 50000 króna sekt til ríkissjóðs.

26. gr.
Þegar innflutnings- og gjaldeyrisdeild, sbr. III. kafla laga nr. 70/1947, tekur á-

kvarðanir varðandi verðlagningu á veiðarfærum og viðgerðum skipa, skal kveðja til
tvo fulltrúa, annan frá Landssambandi íslenzkra útvegsmanna og hinn frá Fiskifé-
lagi fslands. Skulu þeir hafa atkvæðisrétt um þau mál.

V. KAFLI
Um aðstoðarlán til útvegsmanna, er síldveiðar stunduðu sumarið 1947.

27. gr.
Ríkisstjórninni er heimilt að taka lán allt að 3 milljónum króna eða ábyrgjast

jafnháa fjárhæð, er varið skal til aðstoðar síldarútvegsmönnum árið 1947.

28. gr.
Útgerðarmenn og útgerðarfyrirtæki, sem stunduðu síldveiðar með herpinót sum-

arið 1947, geta sótt um lán samkvæmt lögum þessum, ef þeir eða þau eiga vegna afla-
brests á síldarvertíðinni erfitt með áframhaldandi rekstur.

29. gr.
Sjávarútvegsmálaráðherra skipar þriggja manna nefnd til að hafa á hendi lán-

veitingar samkvæmt þessum kafla laganna. Umsóknir um lán skulu sendar nefnd-
inni. Nefndin ákveður, hve langan frest umsækjendur hafa til lánbeiðninnar.

Lánbeiðnir skulu vera skriflegar. Þeim skulu fylgja skilríki sem hér segir:
1. staðfest eftirrit af skattaframtali umsækjanda 1947.
2. efnahagsreikningur umsækjanda pr. 31. des. 1947.
3. rekstrarreikningur síldarútgerðar umsækjanda 1947,
4. veðbókarvottorð skipa og fasteigna umsækjandans.
Auk þess er umsækjanda skylt að gefa nefndinni allar þær skýrslur, er hún tolur

nauðsynlegar. Með allar skýrslur varðandi lánin skal farið sem trúnaðarmál.

30. gr.
Þegar lánveitingallefnd hefur fengið tilskilin skjöl í hendur, skal hún sannprófa,

eins og unnt er, hvort þau eru rétt. Ef nefndin telur, að umsækjandi eigi erfitt
með áframhaldandi rekstur. skal honum veitt lán, ef hann getur sett tryggingar,
sem nefndin metur gildar. Nú sækir hlutafélag eða annað félag með takmarkaðri
ábyrgð um lán eftir lögum þessum, og skal þá setja það skilyrði fyrir lánveitingunni.
að aðalhluthafar eða aðaleigendur fyrirtækisins taki persónulega ábyrgð á láninu í
hlutfalli við hlutafjáreign eða stofnfjáreign þeirra í félaginu, nema aðrar fullnægj-
andi tryggingar séu settar fyrir láninu. Nefndin ákveður, hver fjárhæð hvers láns
skal vera. Einnig ákveður hún lánstíma og skiptingu afborgana. Lánstími má þó
ekki vera yfir 5 ár. Ársvextir skulu vera 5%.

31. gr.
Ekkert lán má afgreiða fyl'l' en ráðherra hefur veitt samþykki sitt til þess.
Fiskveiðasjóður Íslands sér um afgreiðslu lánanna og um bókhald og innheimtu

þeirra fyrir þóknun, sem ráðherra ákveður.

32. gr.
Ef lántakandi selur skip sitt eða aðrar eignir, sem settar hafa verið að tryggingu

fyrir láninu, má innheimta lánið að nokkru eða öllu leyti þegar í stað.

33. gr.
Þeir, sem fá lán samkvæmt lögum þessum, eru skyldir að láta reikningaskrif-

stofu sjávarútvegsins í té reikninga um rekstur skipa þeirra, sem lánin eru við miðuð,
í því formi, sem reikningaskrifstofan ákveður.

34. gr.
Háðherra og lánveitinganefnd geta sett núnari reglur UIIl lánveitingar þessar,

ef þurfa þykir.

VI. KAFLI
Um framlengingu á ákvæðum laga nr. 28/1947, um hækkun á aðflutningsgjöldum.

35. gr.
Vðrumaqnsiollur,

Til ársloka 1948 skal innheimta vörumagnstoll samkvæmt lögum nr. 62/19:19,
mn tollskrá o. Il., og síðari lögum um breytingu á þeim lögum með þeim hækkunum,
sem hér greinir:

a. Af benzini, öðru en flugvélabenzíni, samkvæmt 27. kafla tollskrárlaganna, 15.
lið, með 20 aurum af kg í stað 1 eyris.

b. Af öllum öðrum vörum með 200% álagi með þeim undantekningum, sem getur
i 37. gr.

36. gr.
Verðtollur.

A sama tíma skal verðtollur innheimtur með 65% álagi, með þeim undantekn-
ingum, sem getur i 37. gr.

37. gr.
Undanþegnar tollhækkun þeirri, sem Í 35. og 36. gr. getur, eru eftirtaldar vörur:
Tollskrárkafli 9 nr. 1-2, kaffi, óbrennt, brennt, eða brennt og malað.
- 10 nr. 1-7, korn ómaláð.
- 11 - 1-12, mjöl og grjón.
- 17 - 1-6, sykur.
- 22 - 6-38, drykkjarvörur og ýrnislegir vðkvar,
- 24 - 1-9, tóbak.
- 25 - 10, salt.
- 27 - 1-4, kol.
- 27 - 14, steinolia.
Enn fremur eru allar vörur, sem tollur er greiddur af samkvæmt milliríkjasamn-

ingum, undanskildar tollhækkun samkvæmt þessum kafla laganna.

38. gr.
Ekki er heimilt að hækka álagningu verzlana á vörur vegna tollhækkana sam-

kvæmt lögum þessum, og er verðlagsyfirvöldum skylt að sjá um, að svo verði ekki
gert, annaðhvort með því að banna álagningu á tollhækkunina eða með því að
breyta verðlagsákvæðum þannig, að álagnlngin hækki ekki i krónutölu vegna toll-
hækkunarinnar frá þvi, sem er við gildistöku laga þessara.

VII. KAFLI
Um álagningu söluskatts vegna ábyrgðar á fiskafurðum og niðurgreiðslu

á innlendum vörum.
39. gr.

Einstaklingar og félög, sem hafa með höndum skattskyldan atvinnurekstur,
skulu greiða skatt i ríkissjóð af sölu ársins 1948 eftir reglum þeim, sem settar eru
I þessum kafla laganna.

40. gr.
Söluskattur skal greiðast af heildarandvirði seldrar vöru og þjónustu, hverju

nafni sem nefnist, án frádráttar nokkurs kostnaðar, þar með talið andvirði vöru
seldrar í umboðssölu svo og tilboðasöfnun, úttekt eigenda 1l1' sjálfs sín fyrirtæki
og skipti gegn vöru eða þjónustu. Sala fasteigna, skipa, einkaleyfa, verðbréfa, krafna
eða annarra slíkra verðmæta og iðgjaldstekjur vátryggingarfélaga eru undanþegnar
söluskatti svo og sala eigin vinnu. Söluskattur greiðist hins vegar af andvirði vinnu,
sem seld er með álagningu (smíði, viðgerðir o. þ. h ..), af andvirði vinnu, sem gjald-
andi hefur umsjón með gegn álagningu (málun, raflögn, trésmíði o. þ. h.), af greiðsl-
um til verktaka, flutningsgjöldum og afgreiðslugjöldum, heildartekjum prentsmiðja,
bókaútgefenda, þvottahúsa, fatapressna, rakara- og hárgreiðslustofa og þess háttar
fyrirtækja, af sölu klæðskeraverkstæða og saumastofa, af matsölu og sölu veitinga-
og gistihúsa. af aðgangseyri að skemmtunum, sem skemmtanaskattur er greiddur
af, og yfirleitt af heildartekjum þeirra fyrirtækja, sem selja vöru, efni, vinnu eða
aðra þjónustu með álagningu.

41. gr.
Söluskattur skal nema þvi, sem hér segir:

1. Af heildsölu og umboðssölu 2%,
2. Af smásölu 1y2%,
3. Af sölu iðju- og iðnfyrirtækja sem og allra annarra fyrirtæk]a, sem gjald-
skyld eru samkvæmt 40. gr. 1~6%.
Eigi skal þó greiða skatt af sölu þeirri, sem hér segir:

1. a. andvirði vöru, sem seld er úr landi,
b. andvirði mjólkur- og mjólkurafurða, kjöts, nýs, irosins, reykts, niðursoðins
og saltaðs, fisks, nýs, frosins, niðursóðins og saltaðs, að síld meðtalinni.

c. sölu á veiðarfærum, salti og olíu svo og á viðgerðum á skipum,
2. sölu þeirra, sem eru ekki bókhaldsskyldir, sbr. lög um bókhald, nr. fi2 ll.
júní 1938.

42. gr.
Fyrirtæki þau, sem skattskyld eru samkvæmt lögum þessum, skulu innan

tveggja vikna eflir 31. marz, 30. júní, 30. septemher og 31. desember senda skatt-
stjóra eða skattanefnd skýrslu um viðskipti sín og sölu II undangengnu tímabili.
Skulu hinir síðarnefndu ákveða gjaldið innan tveggja vikna og það síðan greiðast
tollstjóranum í Reykjavík eða sýslumönnum og bæjarfógetum utan Reykjavíkur
fyrsta dag næsta mánaðar. Ef skatturinn hefur eigi verið greiddur innan eins mán-
aðar frá gjalddaga, reiknast af honum dráttarvextir, 1/2 % á mánuði, og telst hver
byrjaður mánuður sem heill.

43. gr.
Skattstjórum og skattanefndum er heimilt að krefjast af gjaldendum hverra þeirra

gagna, sem telja má nauðsynleg til skýringar á framtalinu. Gefi gjaldandi ekki skýrslu
um sölu sína og viðskipti á tilskildum tíma, eða telji skattstjóri eða skattanefnd fram-
tali ábótavant, skal þeim heimilt að áætla sölu gjaldandans og ákveða gjaldið eftir
því. Komi í ljós, að söluskatturinn hafi verið ákveðinn á röngum forsendum, er skatt-
stjórum og skattanefndum heimilt að breyta fyrri ákvörðun sinni. Telji gjaldþegn
söluskatt ranglega ákveðinn, hefur hann rétt til að áfrýja þeirri ákvörðun til yfir-
skattanefndar og ríkisskattanefndar.

44. gr.
Skattstjóri og skattanefndir skulu hafa aðgang að gögnum innflutnings- og gjald-

eyrisdeildar fjárhagsráðs. verðlagsstjóra og tollyfirvalda til notkunar við endurskoðun
skattaframtala og ákvörðun skattsins.

45. gr.
Verð vöru má hækka sem söluskatti nemur, en óheimilt el' að hækka álagningu

verzlana eða fyrirtækja vegna hans.

46. gr.
Ráðherra er heimilt að ákveða í reglugerð, að vissir flokkar gjaldenda auk þeirru,

Se.I11 áður voru nefndir, skuli undanþegnir söluskatti, ef álagning hans er talin sér-
stökum erfiðleikum bundin. t reglugerð skal og ákveða um meðferð kærna og kæru-
frest.

47. gr.
Vm viðurlög fyrir brot gegn þessum kafla laganna fer samkvæmt lögum um

tekjuskatt og eignarskatt, nr. 9/1935, og lögum nr. 70/1947, um verðlagseftirlit o. fl.

VIII. KAFLI
Ýmis ákvæði.

48. gr.
Ríkisstjórnin lætur gera tillögur um árlegan vísitöluútreikning, miðaðan við magn

og verðmæti útflutningsframleiðslunnar.

49. gr.
Lög þessi öðlast gildi 1. janúar 1948.

Athugasemdir við lagafrumvarp þetta.

Það er alkunna, að dýrtíð og verðbólga eru komnar á það stig hér á landi, að
ýmsar atvinnugreinar landsmanna fá ekki lengur undir risið, og vofir yfir þeim
stöðvun. Er því með sama framhaldi fjárhag atvinnuvega, einstaklinga og opinberra
aðila stýrt í bráðan voða. Má hverjum manni vera ljóst, að ekki verður lengur skotið
á frest að hefjast handa um raunhæfar aðgerðir til að stemma stigu fyrir framhald-
andi verðbólgu og fjárhagshruni, sem af henni mundi leiða. En það er og augljóst
mál hverjum þeim, sem kynna vill sér af hreinskilni og alvöru, hvernig nú er háttað
verðlagsmálum og atvinnumálum hér á landi, að ekki verður ráðin bót á verðbólgu
þeirri, sem nú ægir landsmönnum og öllu fjárhagslífi þeirra, án þess að þjóðin taki
á sig nokkrar byrðar um tíma, meðan verið er að koma Ijárhagsmálunum í heilbrigð-
ara og öruggara horf.

Ríkisstjórnin hefur nú um skeið unnið að því að finna leiðir, er að haldi mættu
koma við úrlausn þessara mála. Hefur hún í því skyni látið ýmsa trúnaðarmenn
framkvæma margháttaðar rannsóknir svo og aflað margvíslegra gagna og skýrslna
frá ýmsum stofnunum og einstaklingum. Hafa við þær rannsóknir mörg sjónarmið
komið til greina, og undirbúningur allur lwí óhjákvæmilega tekið nokkuð langan
tíma.

Framangreindar rannsóknir og undirbúningur hafa leitt til þeirra úrlausna,
sem felast í frumvarpi þessu. Skal hér á eftir gerð grein fyrir efni frumvarpsins í
aðalatriðum og þeim sjónarmiðum, sem lögð hafa verið til grundvallar við samningu
þess.

Þess höfuðsjónarmiðs hefur verið gætt, að byrðar þær, sem þjóðin verður að
taka á sig vegna lækningar á dýrtíðarbölinu, komi sem réttlátlega st niður á þjóð-
Iélagsþegnana, þannig að þeir, sem mest mega sín efnalega, taki á sig hlutfallslega
þyngstu byrðarnar. Hefur þetta sjónarmið verið haft fyrir augum við ákvarðanir
leiða þeirra, sem valdar hafa verið, og fyrirhugaðar aðgerðir við það miðaðar.

Aðalmarkmið ríkisstjórnarinnar með aðgerðum þeim, sem í frumvarpinu felast,
er að greiða svo fyrir atvinnuvegum þjóðarinnar, að tryggður sé áframhaldandi rekst-
nr þeirra og þar með komið í veg fyrir atvinnuleysi, sem stöðvun atvinnuveganna
mundi hafa Í för með sér. Til þess að ná þessu markmiði er óhjákvæmilegt að ráðast
beint gegn verðbólgunni með festingu vísitölunnar. Með því að verðbólgan er þegar
orðin óbærileg sumum atvinnugreinum, verður ekki heldur kornizt hjá nokkurri
niðurfærslu vísitölunnar. Þessari niðurfærslu er þó stillt í hóf, svo sem frekast
er unnt, og jafnframt gerðar ráðstafanir til lækkunar verðlagi á vörum og
öðru, sem verðlagseftirlit nær til, til samræmingar við niðurfærslu vísitölunnar.
Verður og haldið áfram niðurgreiðslum úr ríkissjóði á innlendri framleiðslu, svo
að lækkun á verði hennar vegna niðurfærslu vísitölunnar komi öll fram í útsöluverði
til neytenda. Mun ríkisstjórnin leggja allt kapp á, að niðurfærsla vísitölunnar komi
fram í lækkuðu verðlagi, eftir því sem frekast eru föng á, svo að kjör launþega rýrni
sem minnst vegna niðurfærslurmar .• Jafnframt mun ríkisstjórnin eindregið stuðla að
framhaldandi rekstri atvinnuveganna og að uppi sé haldið nægilegri og stöðugri
atvinnu í landinu með svo góðum kjörum fyrir almenning sem unnt er.

Þá er ákveðið í frumvarpinu, að tekjur þeirra, sem ekki taka laun með vísitölu,
færist niður, svo að þeirra hluti af byrðunum verði ekki hlutfallslega minni en laun-
þeganna, sbr. 13. og 15. gr. Tekur þetta m. a. til alls konar atvinnurekenda, Loks
er lagður sérstakur eignaraukaskattur á þá einstaklinga og fyrirtæki, sem safnað
hafa mestum gróða á undanförnum árum. Þykir sanngjarnt, að þeir leggi svo
um muni af mörkum til lækningar verðbólgunni.

ÞÓ að framangreindar ráðstafanir um niðurfærslu verðlags í landinu miði að
þvi að gera atvinnuvegunum fært að standa á eigin fótum og ríkisstjórnin muni
gera allt, sem í hennar valdi stendur, til þess að þVÍ marki verði náð, þá er samt
víst, að þessar ráðstafanir nægja ekki til þess einar saman. Það þykir því nauðsynlegt
að tryggja hag og áframhaldandi rekstur bátaútvegsins með ábyrgð ríkissjóðs með
svipuðum hætti og verið hefur. En þá þarf og að sjá ríkissjóði fyrir fé til að standa
straum af ábyrgðum þessum. Eru ákvæði VI. kafla, þar sem framlengd eru ákvæði
eldri laga um hækkun á aðflutningsgjöldum, svo og ákvæði VII. kafla um söluskatt
einkum sett í þessu skyni.

Um I. kafla.
Hér er greint markmið laganna, og vísast um það nánar til þess, er segir hér

að framan í greinargerðinni.

Um II. kafla.
Í þessum kafla eru ákvæði um eignaraukaskatt. Skatturinn skal lagður á eignar-

auka, sem orðið hefur á tímabilinu frá 1. jan. 1940 til 31. des. 1947 og nemur hjá ein-
stökum skattgreiðanda yfir 100 þús. kr. Skatturinn fer stighækkandi frá 5-30 af
hundraði eftir hæð eignaraukans. Ákvæði kaflans taka til allra aðilja, sem skatt-
skyldir eru samkvæmt lögum um tekju- og eignarskatt nr. 6/1935, ef þeir fullnægja
framangreindum skilyrðum um eignarauka. Undanþegin eignaraukaskattinum eru
þó aðiljar, sem greinir í a-e-liðum 2. gr. af þVÍ fé, sem þar segir. Svo eru og sér-
reglur um samvinnufélög og þá, sem hafa sjávarútveg að aðalatvinnuvegi.

Þegar eignaraukaskattur er á lagður, skal ákveða eign skattþegns 1. jan. 1940,
og nefnist hún byrjunareign. Svo skal og ákveða skuldlausa eign hans 31. des.
1947, er nefnist lokaeign, og finnst eignaraukinn með því að draga byrjunareign
frá lokaeign. Í 3.-10. gr. eru rækileg ákvæði um það, hvernig byrjunareign og loka-
eign skuli ákveðnar. Þar eru og ýtarlega r reglur um mat eignanna. Þess skal getið,
að hafi skattþegn átt einstakar eignir óslitið frá 1. jan. 1940 til 31. des. 1947, skal
við ákvörðun eignaraukans miða við sama verð á byrjunareign og lokaeígn, nema
eignin hafi hækkað í verði vegna endurbóta eða viðauka á nefndu tímabili, sbr.
4. gr. Í 8. gr. eru ákvæði um áhrif skatta á ákvörðun eigna. Þar sem sérákvæði lag-
anna taka ekki til, skal farið eftir almennum ákvæðum skattalaga, eftir þvi sem
við verður komið.

Um III. kafla.
Í þennan kafla er safnað ákvæðum, er varða niðurfærslu verðlags í landinu.

Í 12. gr. er ákvæðið um festingu og niðurfærslu vísitölunnar. Með 14. gr. eru numin
úr lögum skatt- og útsvarshlunnindi, sem á sínum tíma voru sett af styrjaldarástæð-
um. En í 2. mgr. sömu gr. eru ákveðin skatthlunnindi þeim til handa, sem framfæra
heimili, en verða að vera fjarvistum frá þVÍ vegna atvinnu sinnar. r 15. og 16. gr. er
verðlagsyfirvöldum fengið vald og skylda til að færri niður verðlag í samræmi við
niðurfærslu vísitölunnar.

Um IV. kafla.
Þessi kafli er að miklu leyti framlenging laga nr. 97/1946 um ábyrgð ríkis-

sjóðs á nokkrum útflutnings afurðum. Í 21. gr. eru nýmæli um ábyrgð ríkissjóðs á
verði kjöts, sem til fellur á tímabilinu frá 31. ágúst 1947 til 1. sept. 1948 og flutt er
úr landi. Ástæða er til að benda á ákvæði 25. gr. um ráðstafanir til verðlækkunar fl
heitu.

Um V. kafla.
Í þessum kafla er rikisstjórninni veitt heimild til þess að veita útvegsmönnum,

sem stunduðu síldveiðar með herpínót sumarið 1947, lán til þess að rétta við hag sinn
og gera þeim kleifan áframhaldandi rekstur. Er ríkissjóði heimilað að taka allt að
3 milljóna króna lán i þessu skyni.

Um VI. og VII. kafla.
Eins og áður getur, varð ekki komizt hjá því að sjá ríkissjóði fyrir tekjum til.

að standa straum af ábyrgðum vegna atvinnuveganna, sem á hann eru lagðar með
lögum þessum. Eru ákvæði VI. kafla um aðflutningsgjöld framlenging laga nr.
28/1947 um sama efni.

12


